MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 40
L-Erbgħa, 26 ta’ Lulju, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fid-9:14 a.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Austin Gatt (Ministru għall-Investiment, Industrija u Teknoloġija ta’ l-Informazzjoni); is-Segretarju Parlamentari Tony Abela (sostitut); is-Segretarju Parlamentari l-Onor. Tonio Fenech; l-Onor. Helena Dalli; l-Onor Frederick Azzopardi (sostitut) u l-Onor. Leo Brincat (sostitut).

TALBA

L-Iskrivana qalet it-talba.

Il-President tal-Kumitat informa lill-membri preżenti li kienet saret talba għal permess ta’ filming minn One News, liema talba kienet ġiet miċħuda peress li ma ntlaħaqx qbil bejn iż-żewġ naħat tal-Kamra. 
MINUTI

Il-Minuti tal-Laqgħa Nru. 39 li saret fil-25 ta’ Lulju, 2006 ġew konfermati. 

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION  (Kont.)
Il-Kumitat stieden lis-Sur Joseph G. Galea, Awditur Ġenerali; is-Sur John Burlo’, Audit Manager; is-Sur Simon Ciantar, Principal Auditor; is-Sur Louis Borg espert ta’ l-IT imqabbad mill-Awditur Ġeneral; lis-Sur Richard Muscat Ambaxxatur Malti għal l-Irlanda; is-Sur Anthony Cassar Managing Director ta’ Cyberspace Design (Malta) u s-Sur Gaetan Naudi l-Ambaxxatur Malti għal Spanja sabiex jieħdu parti fil-Kumitat.
Kif kien miftiehem fil-laqgħa tal-Kumitat preċedenti instemgħu żewġ audio-recordings tax-xhieda li s-Sur Anthony Cassar ta fl-Uffiċċju ta’ l-Awditur Ġenerali.

L-Awditur Ġenerali ppreżenta lill-Kumitat kopji ta’ invoices maħruġa minn Cyberspace Solutions Ltd lill-Voice of the Mediterranean, kif ukoll breakdown tal-hospitality expenses tal-VOM.
Is-Sur Richard Muscat ippreżenta lill-Kumitat kopja tan-noti tiegħu tal-Laqgħa tal-Kunsillieri tal-VOM tas-27 ta’ Jannar 2003.
Fuq suġġeriment taċ-Chairman, il-Kumitat qabel li Dr Sergio D’Amico għandu jissejjaħ biex jagħti x-xhieda tiegħu fil-laqgħa li jmiss.
Fil-11:55 a.m. iċ-Chairman aġġorna l-Kumitat għal nhar l-Erbgħa s-26 ta’ Lulju 2006 bl-istess aġenda.

